
UVOD 
Zaključivanje Strategije o saradnji vladinog i nevladinog sektora na svim nivoima vlasti u BiH predstavlja novu fazu u razvoju demokratije i civilnog društva. Izrada i usvajanje sličnih dokumenata na kantonalnom nivou predstavlja nastavak aktivnosti koje su realizovale brojne nevladine organizacije u našoj zemlji u proteklih bezmalo pet godina, a koje su rezultirale zaključivanjem Sporazuma o saradnji između Vijeća ministara BiH i nevladinog sektora u BiH, te zaključivanjem cca 50 takvih sporazuma na lokalnom ( općinskom) nivou. Ono što je zajedničko svim do sada zaključenim sporazumima je činjenica da su u njima jasno i nedvosmisleno potvrđeni mjesto i značaj nevladinog sektora u društvu, te da su predstavnici vladinog i nevladinog sektora obostrano izrazili spremnost za izgradnju partnerstva i obostrano korisne saradnje na pitanjima od zajedničkog interesa. 

Ovim aktivnostima BiH se svrstala u veliki broj evropskih zemalja u kojima je odavno prepoznata potreba za uspostavljanjem tješnjih odnosa saradnje između vladinog i nevladinog sektora. U mnogim od tih zemalja saradnja ova dva sektora društva se razvija veoma brzo i danas je već poprimila mnogobrojne razvijene oblike i forme. Da bi se ovaj proces u našoj zemlji nastavio, biće potrebna ne samo dosljedna implementacije već zaključenih sporazuma na državnom i lokalnom (opštinskom) nivou, već i stvaranje institucionalnih i pravnih (normativnih) pretpostavki za međusektorsku saradnju i na kantonalnom nivou vlasti. Upravo je to osnovna svrha aktivnosti koje će CPCD, u saradnji sa svojim partnerskim organizacijama, realizovati u 2008.godini, kao jednu od faza višegodišnjeg angažmana na tom planu. Krajnji rezultat i efekat svih ovih aktivnosti bi trebala biti izrada i usvajanje odgovarajućih sporazuma o saradnji u 5 izabranih kantona u FBiH, dokumenta kojim će se utvrditi osnovne vrijednosti, principi i sadržaj saradnje vladinog i nevladinog sektora na ovom nivou vlasti. U najkraćem, ovi sporazumi bi se mogli definisati kao “zajednički pripremljena i usaglašena izjava o opštim principima i zajedničkim vrijednostima na kojima će poćivati budući razvoj partnerstva i saradnje vladinog i nevladinog sektora”. Drugim riječima, to će biti obostrano izražena saglasnost vlade i organizacija civilnog društva o osnovnim principima zajedničkog rada (saradnje na principima partnerstva).         
Zašto je potrebna Strategija? (Čemu Strategija?)  
Glavni razlozi za uspostavljanje trajne i sistemske saradnje između vladinog (javnog) sektora i nevladinih organizacija (sektora) su potreba za daljnjom  institucionalizacijom društva i stalno rastuća svijest građana i javnosti uopšte o značaju ove saradnje za razvoj bh društva uopšte. Građani u našoj zemlji izražavaju sve veću spremnost da se aktivno uključe u proces uspostavljanja međusektorske saradnje i sve više prepoznaju nevladine organizacije kao efikasan mehanizam ( kanal, sredstvo) za artikulaciju i javno izražavanje svojih mišljenja i interesa o svim bitnim pitanjima koja se tiču njihovog svakodnevnog života.   Nevladin sektor u našoj zemlji tako sve više postaje značajan potencijalan izvor resursa i znanja neophodnih za ostvarenje osnovnih ciljeva društvenog i ekonomskog razvoja bh društva. Djelovanje nevladinog sektora istovremeno postaje sve značajnije za očuvanje i daljnju izgradnju demokratije u našoj zemlji, posebno ako se ima u vidu stalno rastući trend opadanja broja građana koji učestvuju na izborima ( rastuća izborna apstinencija)  
Zbog činjenice da je u većini zemalja inicijator procesa izrade i usvajanja sporazuma o međusektorskoj saradnji bio nevladin sektor (nevladine organizacije), ne treba zaključiti da samo ovaj sektor društva u tome nalazi svoj interes. U najmanju ruku, vlada (vladin sektor) ima jednak interes za zaključivanje ovakvih sporazuma. Na primjer, jedan od najvažnijih razloga za izradu i zaključivanje compacta ( sporazuma) u Engleskoj je bila nesposobnost (nemogućnost) vlade da adekvatno odgovori sve većem broju zadataka koji su se pred njom postavljali, uključujući obavezu efikasnog pružanja usluga životno važnih usluga za građane.  Druge zemlje su opet imale svoje vlastite razloge za uspostavljanje saradnje između dva sektora. U SAD-u, gdje ljudi tradicionalno ne vole birokraciju i  protive se bilo kakvoj vrsti državne intervencije u privatni život, NVO su u stanju da ponude pružanje širokog spektra usluga i to na jedan veoma fleksibilan način, bez nepotrebnog birokratiziranja i ograničenja karakteristična za državni (javni,vladin) sektor. U Austriji, npr., NVO predstavljaju jedno od najznačajnijih sredstava za decentralizaciju državne vlasti.  
Uz to, nevladin organizacije djeluju u mnogim oblastima usluga u kojima država nije prisutna, bilo zbog nedostatka interesa ili sredstava.     
DIO PRVI : Priprema Strategije –  Organizacioni aspekti 
1.1. Inicijalna  faza  - Nevladin (treći) sektor je najbolji inicijator   
A) NVO su najbolji inicijatori. U mnogim slučajevima, vlade ne žele preuzimati dodatne obaveze i zadatke, zbog toga bi NVO trebale biti inicijator i oni koji će vršiti organizovani i artikulisan pritisak na vlade (vladin sektor) sa ciljem da ih navedu na saradnju u zaključivanju sporazuma. 

Inicijatori procesa izrade i usvajanja sporazuma moraju biti saglasni i imati zajedničko razumijevanje o tome: prvo, šta time žele postići, i drugo, kako će to postići.      
Ključna stvar za cjelokupan proces je da njegovi inicijatori, bilo da dolaze iz reda vladinog ili nevladinog sektora, imaju jasno zajedničko razumijevanje o tome šta žele da postignu a, zatim, i kako će to postići. Pošto je ovo relativno nova tema, danas nema mnogo materijala ( dokumenata), vodiča, smjernica i sl., koji  nude cjelovite odgovore na ova pitanja.  
U slučaju Engleske, npr., NVO su napravile prvi nacrt Strategije i prije nego što su započele proces pregovaranja sa vladom, ali u 5 drugih zemalja prvi nacrt dokumenta je sačinjen od strane zajedničke vladine/nevladine radne grupe nakon što su već otpočeli međusektorski pregovori.   
B) Inicijatori procesa treba da imaju zajedničko razumijevanje o tome ko su im mogući partneri i kako te partnere na najbolji način uključiti u proces – od samog njegovog početka.    
Inicijatori procesa najčešće znaju ko bi im mogao biti mogući partner ili, pak, onaj koji će ih podržati, a ko eventualno protivnik odnosno oponent. Među tim partnerima su najčešće članovi vlade, političari i/ili državni službenici, te predstavnici poslovne i akademske zajednice.  
Proces izrade (pripreme) sporazuma  u suštini predstavlja proces izgradnje koalicije, pa je zbog toga veoma važno da se u čitavom toku ovog procesa „saveznici“ stalno konsultuju i pitaju za mišljenje o svim bitnim pitanjima, kao i da se ohrabruju da uzmu aktivno učešće u formiranju zajedničkih pogleda i mišljenja.    
Generalno, izgradnju koalicije treba početi identifikacijom saveznika, tj. svih oni koji su spremni podržati proces izrade i usvajanja sporazuma. Inicijatori od samog početka treba da rade na izgradnji pozitivnog imidža tog procesa u očima javnosti: npr., javna podrška uglednih pojedinaca može u tome biti od ključnog značaja, posebno u početnoj fazi procesa. Praksa je pokazala da je izgradnja pozitivnog imidža ovog procesa jedan od najefikasnijih metoda (sredstava) za pridobijanje saveznika, ili bar za slabljenje uticaj protivnika. 
C) Za nesmetano odvijanje procesa potrebno je obezbijediti minimum potrebnih sredstava.  
Čitav process izrade i usvajanja sporazuma zahtijeva određena sredstva.( organizacija seminara, konferencija, radio i TV oglasi i emisije, trošovi štampanja, komunikacija i sl.) Inicijatori unaprijed moraju obezbijediti bar minimalna sredstva za ovu namjenu. . 
S druge strane, postoje mnogi načini da se ovi troškovi NVO sektora smanje na najmanju moguću mjeru. Jedan od tih načina je i participacija vlade u podmirenju ovih troškova iz sredstava budžeta. Ne treba zaboraviti ni aktivnosti na prikupljanju sredstava od mnogobrojnih donatora koji podržavaju slične procese u zemljama širom svijeta.    
D) Početak procesa izrade i usvajanja sporazuma treba da bude unaprijed dobro isplaniran, organizovan i u javnosti predstavljen kao medijski događaj od posebnog značaja i interesa za javnost; inače, medije treba maksimalno koristiti u svim fazama procesa.  
Pošto strategija o saradnji između vladinog i nevladinog sektora nije nikada dogovor neke pojedinačne NVO zaključen sa vladom, već sporazum velikog broja aktera ova dva sektora, ovaj dokument predstavlja akt od opšteg javnog interesa budući stvara neophodan normativni i institucionalni okvir za jačanje demokracije, civilnog društva i dobre uprave na svim nivoima vlasti.   
Zbog ove činjenice, inicijatori moraju posvetiti veliku pažnju izradi odgovarajuće PR kampanje ( odnosi sa javnošću) čiji će jedan od osnovnih ciljeva biti podizanje svijesti aktera i javnosti uopšte o značaju izrade i usvajanju sporazuma. Kroz dobro osmišljenu, organizovanu i usmjerenu medijsku kampanju, već na samom početku inicijatori treba da upute javni poziv građanima, NVO-ima i svim drugim članovima zajednice da se aktivno uključe u ovaj proces, te da svim zainteresovanim stranama ponudi potrebne kontakte i druge tehničke informacije o tome kako to mogu učiniti. Uz to, kroz ovu kampanju svi zainteresovani učesnici i javnost uopšte treba da budu upoznati sa glavnim aktivnostima, njihovim nosiocima i, posebno, termin planom njihove realizacije. Posebno je važno u toku medijske kampanje saopštiti imena svih onih vladinih zvaničnika i političara koji će biti uključeni u ovaj proces; to može biti efikasno sredstvo pristiska na predstavnike vlade da praktično potvrde svoju spremnost da se uključe u ovaj proces reguliranja odnosa sa nevladinim sektorom. .   
 1.2. UČESNICI 
A) Broj učesnika u pripremi sporazuma treba da bude što je moguće veći, s tim da ovaj proces u čitavom njegovom toku treba učiniti otvorenim za sve one koji naknadno izraze želju da se uključe.  
U procesu izrade najvećeg broja do sada zaključenih sporazuma o saradnji, organizacija široke javne diskusije (debate) o nacrtu sporazumu imala je višestruk značaj i efekte; između ostalog, ova javna debata je poslužila kao katalizator za uspostavljanje češćih i tješnjih  kontakata i saradnje unutar samog nevladinog sektora. Tokom ove debate afirmisali su se mnogi novi lideri civilnog društva, a uspostavljena je i široka mreža zainteresovanih pojedinaca i organizacija kao infrastruktura kroz koju je vršena razmjena informacija, znanja i iskustava. Iz ovoga proizilazi preporuka da organizacija i vođenje jedne ovakve debate ne bi trebalo da bude monopol i ekskluzivno pravo bilo koje pojedinačne organizacije i/ili mreže odnosno krovne organizacije – ma koliko ona bila velika i značajna, već da u debatu treba da bude uključeno što je moguće veći broj organizacija i pojedinaca, posebno malih organizacija u lokalnim zajednicama. Ovdje treba posebno naglasiti značaj neformalnih grupa (udruženja) građana i interesnih organizacija. (izbjeglice, manjine i sl.).     
Pored nevladinih organizacija, u pripremu strategije treba uključiti i predstavnike akademske zajednice (naučni i stručni radnici, analitičari, profesori i dr.), jer, sudeći po stranim iskustvima, ovi članovi zajednice mogu pružiti veliki doprinos ovom procesu. U slučaju Kanade, npr,članovi radne grupe koja je radila na izradi nacrta strategije, bili su pojedinci koji nisu birano samo po osnovu pripadnosti nekoj organizaciji, već kao individualci, eksperti u pojedinim oblastima civilnog društva. Učešće predstavnika akademske zajednice može doprinijeti neutralnom i neporistrasnom karakteru prvog nacrta dokumenta, koji kao takav može kasnije biti dobra osnova za najširu javnu raspravu uz učešće velikog broja drugih učesnika.   
Treća glavna ciljna (ciljana) grupa na koju inicijatori treba da obrate posebnu pažnju su državni (vladini) službenici. Bez njihove političke volje i spremnosti da daju svoj doprinos definiranju, a kasnije i praktičnom ostvarenju osnovnih ideja i vrijednosti sadržanih u sporazumu, proces njegove izrade i implementacije neće polučiti očekivane rezultate i efekte. Ovu kategoriju učesnika treba uključiti u sve procese izrade (pripreme) sporazuma, uključujući učešće u javnoj debati. Ovaj zadatak je olakšan u onim zemljama koje u okviru vlade već imaju imenovane državne službenike i/ili tijela zadužena za odnose sa nevladinim organizacijama. To zorno ilustruje slučaj Hrvatske, na primjer.       
Inicijatori treba najprije da se potrude da u sastav radne grupe koja će raditi na izradi prvog nacrta sporazuma budu imenovani predstavnici vlade, posebno oni vladini dužnosnici koji su u praksi potvrdili svoju privrženost ideji saradnje sa NVO sektorom. Rezultati rada radne grupe za izradu nacrta sporazuma, to je praksa pokazala, biće utoliko veći ukoliko u njoj učestvuju i predstavnici vlade.  
Iako se strategijom o saradnji između vladinog i nevladinog sektora uglavnom utvrđuju opšti principi saradnje, u praktičnoj realizaciji ove saradnje nužno će  učestvovati i lokalni (općinski) organi vlasti. Zbog toga je važno da u procesu pripreme sporazuma na kantonalnom nivou, pored kantonalnih vladinih dužnosnka, učestvuju i predstavnici lokalnih organa vlasti. 
Političari u sve većem broju zemalja širom svijeta počinju razumijevati značaj koji nevladin sektor ima za ukupan razvoj društva. Iz toga proizilazi sve veći interes političara, bez obzira na njihovu političku orjentaciju, za izgradnju partnerstva i saradnje sa ovim sektorom društa. Dobri primejri za to su Engleska, Estonija, Hrvatska, Škotska, i SAD. 
Poziv predstavnicima poslovnog sektora da s uključe u proces zaključivanja sporazuma može ovom procesu dati posebnu, dodatnu  vrijednost, što nikako ne treba svesti samo na njegovu ulogu kao potencijalnog donatora. Različiti oblici interesovnog organizovanja ovog sektora su najpoželjniji partneri u ovom procesu. 
B) Učešće što je moguće većeg broja aktera u procesu izrade strategije treba  stalno podsticati, odnosno ohrabrivati.   
Jedan od najefikasnijih načina za to je javno objavljivanje teksta sporazuma putem medija, interneta i kroz već postojeće mreže i koalicije NVO, pri ćemu treba obavezno uputiti poziv svim zainteresovanim organizacijama i pojedincima da u za to utvrđenom roku dostave svoja mišljenja, komentare, sugestije i amandmane vezane za ponuđeni tekst. Organizacija okruglih stolova, seminara i drugih sličnih događaja sa svrhom provođenja rasprave (diskusije) o sporazumu predstavlja još jedno korisno sredstvo (metod) za  uključivanje što je moguće većeg broja aktera u njegovo donošenje, a kasnije i u njegovu praktičnu implementaciju. Treba još jednom naglasiti značaj koji za ovaj proces ima što masovnije i aktivnije  učešće  predstavnika kantonalnih i lokalnih organa vlasti.  
C) Učesnici u procesu pripreme strategije mogu imati različite zadatke, interese, background i motive za svoje učešće -  i to treba uvijek imati na umu.  
U procesu pripreme sporazuma treba jasno razlikovati dvije kategorije učesnika: a) redovni ( “obični”) učesnici, i b) pojedinci, eksperati (stručnjaci) čiji su osnovni zadaci da sačine nacrt teksta sporazuma, sumiraju i ocijene amandmane proizašle iz javne rasprave, i konačno, predlože konačni prijedlog dokumenta koji će ići na usvajanje.Ključni tim eksperata treba da bude u stanju da na jednostavan i lako razumljiv jezik „prevede“ mnogobrojne poruke koje tokom procesa dobije od strane svih njegovih učesnika.        
1.3. Proces i vremenki okvir (Termin plan aktivnosi)  
A) Process kreiranja (pripreme) sporazuma jednako je važan kao i  sama Strategija, kao konačni rezultat tog  procesa.      
Za uspjeh ukupnog procesa zaključivanja sporazuma, ključnu ulogu ima njegova prva, pripremna faza. U slučaju neadekvatnog planiranja i provođenja ovog procesa, nijedan od učesnika tog procesa, kako  predstavnici nevladinog sektora tako ni predstavnici vladinog sektora, neće moći steći odgovarajući osjećaj i svijest o vlastitoj odgovornosti i obavezi u pogledu praktične primjene sporazuma, usljed čega bi ovaj dokument mogao postati samo još jedan u nizu dobrih papirnih dokumenata bez ikakvog praktičnog značaja. Da bi se tako nešto izbjeglo, u procesu izrade i zaključivanja strategije fokus glavnih aktivnosti treba da bude podjednako usmjeren kako na izradu (pripremu) teksta sporazuma, tako i na razvijanje zajedničke svijesti svih učesnika tog procesa  o tome da je izrada teksta samog dokumenta samo prvi korak jednog dugoročnijeg procesa koji podrazumijeva i precizno definisanje  pojedinačnih uloga i odgovornosti svakog pojedinačnog učesnika tog procesa za njegovu praktičnu primjenu. Jednom rječju, od samog početka procesa izrade i usvajanje sporazuma, treba unprijed jasno definisati ulogu i odgovornost svakog od učesnika u tom procesu u pogledu praktićne primjene osnovnih principa i duha sadržanih u tom dokumentu. 

B) Čitav proces zaključivanja sporazuma, od  njegovog početka pa do samog kraja,  treba biti dobro isplaniran;  takav jedan plan treba da sadrži, između ostalog,vemenske  okvire za realizaciju svake pojedine faze tog procesa. 

Dosadašnja iskustva pokazuju da je za kompletan proces izrade i usvajanja strategije potreban period od najmanje godine dana. Pod kompletnim procesom se podrazumijevaju sve njegove sastavne ( osnovne) faze, od izrade prvog nacrta dokumenta, preko provođenja javne rasprave o nacrtu dokumenta, prikupljanje amandmana, prijedloga i mišljenja, izrade definitivnog teksta dokumenta, do njegovog konačnog usvajanja.   
U skladu sa prethodno rečenim, proces izrade i usvajanja strategije o saradnji može se u osnovi podijeliti u tri osnovne faze: 

1. Faza : Izrada nacrta dokumenta 

2. Faza : Javna rasprava (debata) o nacrtu strategije
3. Faza: Izrada konačnog teksta strategije i njegovo usvajanje od strane nadležnog organa  
1. FAZA : U izradu (pripremi) nacrta strategiaj treba da bude uključene kvalifikovane osobe koje imaju potrebno iskustvo i znanje o nevladinom sektoru.  
Praksa i iskustva do sada zaključenih strategija u nekoliko evropskih i vanevropskih zemalja, nude solidnu iskustvenu osnovu za sve one koji se odluče krenuti u zaključivanje istog ili sličnog sporazuma o saradnji vladinog i nevladinog sektora. I ova iskustva ukazuju na nešto na što je već u tekstu ukazano, a to je da tim za izradu prvog nacrta dokumenta  treba da bude sačinjen od osoba koje imaju potrebno praktično i teorijsko iskustvo i znanje o nevladinom sektoru. U primjeru Engleske, ovaj tim je bio sastavljan od predstavnika jedne krovne NVO i predstavnika vlade. Nakon što je bio urađen prvi nacrt dokumenta, ovaj je stavljen na široku javnu raspravu uz učešće velikog broja nevladinih i vladinih predstavnika 
U slučaju istočnoevropskih zemalja, izrada prvog nacrta dokumenta je nešto složeniji problem u odnosu na zemlje sa razvijenim nevladinim sektorom. ( neiskustvo u pisanju policy papira je samo jedan od razloga za to). Zbog toga ovoj fazi treba pristupiti veoma pažljivo, što se posebno odnosi na proces formiranja i sastav tima ( radne grupe) za izradu nacrta. U tom smislu toplo se preporučuje uključivanje u sastav ovog tima naučnika i sručnih radnika koji se bave nevladinim sektorom, praktičara - aktivista civinog društva i, konačno,  iskusnih vladinih službenika i političara sa potvrđenom senzibilnošću za nevladin sektor.  
2. FAZA: Javna diskusija ( debata) o nacrtu Strategije  treba da bude što je moguće šira i da uključi što je moguće veći broj učesnika 
Proces izrade nacrta dokumenta je moguće skratiti i olakšati korištenjem primjera dobre prakse koji se mogu uzeti kao model ( urnek). Najažnija faza u kreiranju i usvajanju sporazuma je javna debata ( rasprava) o nacrtu dokumenta. U ovoj fazi javnost i NVO sektor će biti informisan o osnovnoj ideji nacrta dokumenta, a imaće i priliku da ulože svoje amandamne, prijedloge, sugestije na ponuđeni tekst. Značaj ove faze je ne samo u tome što će u njoj biti predstavljena i prodiskutovana osnovna ideja sporazuma, već i u tom što će se u ovoj fazi uspostaviti i dalje razviti odnosi između NVO, vladinih predstavnika i političara.
DIO DRUGI : SADRŽAJ STRATEGIJE 
2.1. GENERALNI PRISTUP 
A) Sadržaj, strategije za pisanje sporazuma o saradnji i njegova forma variraju od zemlje do zemlje, u zavisnosti od specifičnih okolnosti svake pojedine zemlje. 
 U Engleskoj, npr., sporazum je  zaključen u formi sporazuma između vlade i nevladinog sektora, dok je u Estoniji i Gani ovaj document usvojen u formi nacionalne strategije za razvoj civilnog društva i/ili nevadinog (trećeg) sekora. U Hrvatskoj je sporazum svojen u formi nacionalnog programa saradnje između vlade i nevladinog sektora. Sigurno je da su moguće  i druge forme ovog sporazuma o saradnji dva sektora,  ali ovo su neke do sada poznatih načina primjene ideje o međusektorskoj saradnji.  
No, i pored činjenice postojanja različitih oblika (formi), glavna (osnovna) ideja svake strategije je utvrđivanje opšteg (generalnog) okvira za saradnju između vladinog i nevladinog sektora u najširem smislu te riječi.   Nakon što se strategijom utvrde i usvoje generalnih principa saradnje, znatno je lakše  pristupiti elaboraciji (izradi) konkretnih rješenja u različitim oblastima međuektorske saradnje.  Ovo je bio preovlađujući pristup u svim zemljama u kojima je do sada zaključena strategija (Compact). Međutim, treba reći da se radi o zemljama u kojima je treći sektor dostigao visok  stepen razvoja, što mu je i omogućilo da uspješno vodi pregovore sa vladom. 
Dosadašnja iskustva ukazuju na potrebu da opšta strategija o saradnji mora da bude fleksibilan, sa mogućnošću da s vremena na vrijeme bude revidiran i ažuriran u skladu sa dinamičnom prirodom razvoja vladinog i nevladinog sektora, kao i društva u cjelini.  
Druga moguća strategija (pristup) u zaljučivanju strategije o saradnji je da se jedan ovakav akt najprije  zaključi između  jednog ili više ministarstava unutar vlade, s jedne strane, i nevladinih organizacija iz pojedinih podsektora nevladinog sektora, s druge strane, a da se kasnije, nakon uspješne implementacije takvog jednog sektorskog sporazuma,  pristupi zaključivanju opšteg sporazuma između vlade i nevladinog sektora u cjelini.  Ovakva strategija se posebno preporučuju u onim zemljama u kojima vlade nisu prijateljski naklonjene nevladinom sektru i prema njemu se ignorantski odnose, te u zemljam u kojima je nevladin sektor nerazvijen i/ili u početnom stadiju razvoja. Kroz praktičnu primjenu ovakvih sektoralnih sporazuma može se najzornije pokazati i dokazati potreba i sve koristi koje donosi međusektorska saradnja i, što je jednako važno –  može se uticati na pozitivnu promjenu stava vlade prema nevladinom sektoru.
S druge strane, ovakvi pojedinačni sektoralni sporazumi o saradnji dva sektora može doprinijeti razvoju samo jednog dijela nevladinog sektora i ovaj dio staviti u zavisan položaj u odnosu na ključne donosioce vladinih odluka.  

Zbog toga se generalno preporučuje, naravno uvijek polazeći od stepena razvoja nevladinog sektra i konkretnog političkog ambijenta u svakoj pojedinoj zemlji, da se najprije jednim opštim dokumentom ( koji se može različito zvati) utvrdi opšti okvir za saradnju između vlade i nevladinog sektora,  a zatim na bazi utvrđenih opštih principa pristupi zaključivanju pojedinačnih (sektoralnih) sporazuma o saradnji između pojedinih sektora ( dijelova) nevladinog i vladinog sektora.   
B) Osnivni sadržj strategije o saradnji treba da sadrži pitanja kao što su pitanja uzajamnog uvažavanja (priznavanja) dva sektora, predstavljanja, partnerstva, izvora finansiranja i konačno pitanje implementacije jednom usvojene strategije.  
U svim do sada zaključenim strategijma utvrđena su osnovna prava i obaveze strana potpisnica, te navedeni neki od osnovnih principa dobre prakse međusektorske saradnje.  Ove strategije su uglavnom usmjereni prema vladama i u najvećem broju slučajeva se insistira na obavezama vlade  u vezi sa poticanjem i razvojem saradnje sa nevladinim sektorom. To je razumljivo jer vlada ima sve mogućnosti i neophodan sredstva (resurse) sa kojima može uticati na položaj nevladinog sektora u društvu.        

SADRŽAJ I FORMA SVAKOGE STRATEGIJE ZAVISI OD STRANA KOJE UČESTVUJU U NJEGOVOM ZAKLJUČIVANJU, NO ON TREBA  DA SE BAVI PRIJE SVEGA OPŠTIM (GENERALNIM) PRINCIPIMA SARADNJE DVA SEKTORA  
 2.2. Priznanje ( uvažavanje) 
A) Priznanje (uvažavanje) posebnih interesa i uloge koje vladin i nevladin sektor imaju u društvu treba da bude sastavni dio svake strategije o saradnji.    
 Vezano za nevladinog sektora, vlasti u strategiji treba prije svega da nedvosmisleno priznaju ključni značaj i ulogu koju ovaj sektor  ima za razvoj  demokratskog i otvorenog društva, kao i njegove specifičnosti u odnosu na druga dva sektora društva – vladin i poslovni sektor.  Vlada isto tako treba da prizna nezavisnost i raznolikost nevladinog sektora, njegovo pravo da zagovara svoje interese i da kritikuje vlasti.   
Ključno pitanje priznanja nevladinog sektora je pitanje priznanja njegove neovisnosti u odnosu na vlast, kao i prihvatanje činjenice da nisu sve nevladine organizacije podjednko zainteresovane sa saradnju sa vladom. Neke nevladine orgnizacije, kao npr. organizacije koje se bave zagovaranjem pitanja javnih politika, monitoringom rada organa vlasti, su i osnovane da bi vršile pritisak i uticaj na donosioce odluka, i u tom smislu predstavljaju staln izazov za predstavnike vlasti. Da bi se izbjegli eventualni budući nesporazumi, u sporazumu treba posebno naglasiti i uvažiti specifičnosti djelovanja ovakvih organizacija i njihovog odnosa prema vlastima, koji po prirodi stvari najčešće nisu kooperativni.  
Sa svoje strane, nevladin sektor u strategiji treba da uvaži i prizna nekoliko ključnih obilježja i aspekata vladinog sektora. To, između ostalog, podrazumijeva uvažavanje i priznanje  specifične uloge i obaveza države u pogledu ekonomskog i ukupnog društvenog razvoj, ustavo pravni okvir države, objektivna ograničenja vezana za fiancijsku podršku programima i projektima nevladinih organizacija iz javnih sredstava i ,posebno, neke objektivne okolnosti koje opredjeljuju odnos vladinog sektora prema nevladinim  Vlasti su ponekad ograničene u svom odnosu i djelovanju prema nevladinom sektoru ne samo zbog pozitivne pravne regulative, već i zbog same prirode i logike funkcioniranja vlasti (vlada). Npr., vlada nije objektivno uvijek u mogućnosti unaprijed i blagovremeno informisati građane, NVO i sve druge zainteresovane strane o mjerama koje planira poduzeti ili,pak, o zakonima i   drugim pravnim aktima koje namjerava donijeti. Međutim, takve vrste objektivnih ograničenja su očigledna i dobro poznata, a odnose se na posebne oblasti vladinih nadležnosti kao što su javna sigurnost, izuzetne i hitne okolnosti, državne tajne od značaja za sigurnost države i sl., a ne nikako na osnovna zagarantovana demokrtska prava građana i udruženja građana. Uz priznavanje objektivnh ograničenja vlasti veznih za njen odnos prema NVO, ovo priznanje u strategiji treba svesti (ograničiti) na gorenavedene izuzetke. Važno je također da NVO sektor u sporazumu jasno prihvati i prizna pravo vlade da definira  prioritete svog djelovanja, ali da se istovremeno naglasi njena obavezu da ih i praktično ostvari uz primjenu svih mogućih demokratsih sredstava.         
2.3. PREDSTAVLJANJE 
A) Odredbe strategije vezane za pitanje predstavljanja trebaju sadržavati osnovne norme o imenovanju predstavnika, njihovom mandatu i obavezama (zadacima). 
Pitanje predstavljanja je jedno od najtežih pitanja za nevladin sektor zbog njegove raznolikosti, dinamične priprode i relativno niskog stepena organizovanosti (institucionalne izgrađenosti). U isto vrijeme, od svog partnera u zaključivanju  strategije iz nevlading sektora, vlada traži jasne odgovore na pitanje o tome  koga on predstavlja i kakav mu je mandat.  U strategiji treba jasno naglasiti da nijedno posebno tijelo nevladinih organizacija, neka grupa nevladinih organizacija i/ili mreža i koalicija  ne može samo za sebe prisvojiti pravo predstavljanja cjeline najrazličitijih intersa koje nevladin sektor ima u odnosu na vladu i vladin sektor u cjelini.    
Međutim, ukoliko unutar nevladinog sektora u jednoj zemlji postoje neka predstavnčka tijela, priznata od strane aktera tog sektora, onda se ona u vršenju ove svoje predstavničke uloge moraju pridržavati određenih pravila. Prvo od tih pravila je da ova tijela, ukoliko to od njih zatraži vlada, svoja mišljenja i stavove o određenim pitanjia javne politike dostavljaju u za to dogovorenim rokovima. Pri tome one treba da budu u stanju da obrazlože način na koji su konsultovali svoje članove pri formulisanju ovih mišljenja i stavova, da pokažu da su odgovorni svojim članovima, te da dosljedno izražavaju interese i staove svojih članova. Nerijetko se dešava da vlada od nekog nevladinog predstavničkog tijela traži ne samo mišljenja i stavove o nekom pitanju koji izražavaju interese i prioritete njegovih članova,  već i takva mišljenja i stavove koji izražavaju interese i prioritete i drugih članova zajednice koji nisu njegovi članovi. U takvim slučajevima, obaveza definiranja neutalnih i objektivnih stavova predstavlja vrhovni standard koji određuje kredibilitet nekog predstavničkog tijela. 

Prilikom definiranju odredaba sadržaja strategije vezanih za predstavljanje, veoma često se, svjesno ili nesvjesno,zaboravljaju i zapostavljaju male nevladine orgaizacije i neformalne grupe građana u malim lokalnim zajednicama. Zato je veoma  važno da se u strategiji snažno naglasi značaj koji uključivanje ovih organizacija i grupa građana u sve procese konsultacija ima za ukupan duh strategije , kao i obaveze koje krovne predstavničke organizacije imau prema njima u formulisanju svojih stavova.  
Pitanje predstavljanja je mnogo jednostavnije kad se radi o vladi, ali i tu postoje najmanje dva problema. Prvo, u najvećem broju zemalja ne postoje jasno definisani i razvijeni kanali preko koji NVO mogu komunicirati sa vladom. Zbog ove činjenice, u strategiji treba da bude ugrađena obaveza vlade da identifikuje i izgradi lako dostupne kanale za komunikaciju sa nevladinim organizacijama, kao i da utvrdi i javno objavi svoje osnovne prioritete i ciljeve kada je u pitanju njena saradnja sa nevladinim sektorom.   
Drugi problem direktno proizilazi iz prvog: nerazvijeni kanali i metode komunikacije vlade sa nevladinim organizacijama ozbiljno dovode u pitanje mogućnost adekvatnog predstavljanja interesa građana i organizacija civilnog društva u odnosu prema nosiocima i instituijama vlasti. Zbog toga je u  strategiji u Škotskoj, na primjer, posebno naglašena obaveza vlade da uspostavi sve nephodne procedure koje će omogućiti adekvatno demokratsko izražavanje i predstavljanje interesa svih  strana zaiteresovanih za neko pitanje jave politike. Jedna od takvih procedura su npr. obavezne konsultacije u donošenju odluka i kreiranju javne politike o određenom pitanju sa svim onim članovima zajednice i društva, uključujući NVO, kojih se to pitanje može ticati. Takva je i procedura koja obavezuje vladu da blagovremeno i tačno obavijesti NVO i javnost uopšte o svojim namjerama da uvede nove programa i politike u određenim oblastima društvenog života, kao i da ukaže na evetualne dileme i probleme u vezi s tim, kako bi bilo dovoljno vremena za konsultacije u procesu donošenja konačne odluke. Ništa manje nije važna ni obaveza vlade da nakon obavljenih konsultacija na odgovarajući način obavijesti javnost o rezultatima javnih konsultacija. Sve su ovo pitanja koja treba definisati u sporazumu kako bi pitanje predstavljanja bilo adkvatno i efikasno riješeno.     
Uz to, u Škotskom Compactu (sporazumu) stoji i obaveza vlade da uključi nevladin sektor u procese donošenja odluka kroz uključvanje njegovih prdstavnika u različita konsultativna i/ili radna tijala, odbore, komisije i sl.     
2.4. PARTNERSTVO

A) Strane potpisnice strategije, a posebno vlada, moraju biti stalno podsticane da promovišu i razvijaju međusobne partnerske odnose, uvode dobru praksu u toj oblasti  i razvijaju participativni ( demokratki, učesnički) način donošenje odluka i kreiranja javne politike.  
Interes je NVO- a da vlada u strategiji preuzme obavezu uspostavljanja administrativnih aranžmana (principa, procedura, postupaka i sl.) koji će omogućiti razvoj obostrano korisne saradnje. Vlada treba da promoviše ovu saradnju kroz različite politike, strategije finansiranja aktivnosti nevladinih organizacija, te promociju i podsticanje ove saradnje na svim nivoima vlasti.  
Partnerski rad vladinog i nevladinog sektora podrazumijeva obavezu svakog od partnera ( to se prije svega odosi na vladu) da uvažavaju interese onog drugog i da traže njegovo mišljenje i savjete uvijek kada se radi o pitanjima od obostranog značaja.  

B) Informacije koje partneri strategije međusobno razmjenjuju moraju biti potpune, tačne i lako razumljive. 

Posebno ja važno da informacije koje vlada prosjeđuje nevladinom sektoru budu lako razumljive pošto veliki dio ovog sektora nema veliko iskustvo i znanje, ili su ta iskustva i znanja ograničena, u radu sa vladom u vezi sa učešćem u donošenju odluka i kreiranja javnih politika. Ukoliko predstavnici nevladinog sektora nisu u mogućnosti razumjeti sadržaj i pravo značenje nekog vladinog dokumenta, tada je sigurno da ni njihovo mišljenje i savjeti u vezi s tim  neće imati odgovarajući značaj i vrijednost; u takvoj situaciji oba partnera gube veliki dio koristi koju sa sobom nosi  saradnja na partnerskoj osnovi.  
C) Partneri  se međusobno moraju dobro poznavati; to posebno važi za način  rada i funkcionisnja svakog od partnera.   .

Partnerstvo znači da su partnera uzajamno svjesni i da dobro poznaju način svog funkcionisanja i donošenja odluka. Jedan od najboljih mogućih načina za bolje međusobno upoznavanje dva sektora je raširena praksa „ volontiranja i stažiranja“. U Kanadi postoji praksa da nevladin sektor šalje svoje predstavnike na praksu u vladine institucije, što aktivistima nevladinih organizacija pruža mogućnost da iz prve ruke bolje upoznaju način rada vladinih institucija; slična praksa postoji i u obrnutom smjeru. Značaj jedne ovakve prakse posebno je istaknut na jednoj od godišnjih konferenciji vladnih i nevladinih predstavnika u Engleskoj posvećenih evaluaciji procesa impementacije nacionalnog sporazuma u toj zemlji. Za mnoge zemlje stočne i centralne Evrope ovakva praksa je još uvijek rijetkost, ali treba se nadati da će ova praksa biti proširena u narednim godinama i na ove zemlje.    

D) Razvoj i uspjeh partnerstva između vladinog i nevladinog sektora ne zavisi samo od vlade, već u velikoj mjeri i od stava nevladinog sektora  
Problemi vezani za uspostavljanje i razvoj partnerstva ne mogu se nikako svesti samo na odgovarajuće stavove i odnos vlade. Mnogi od problema u izgradnji partnerstva odnose se na treći sektor i uglavnom proizilaze iz svih njegovih specifičnosti i raznolikosti. To je razlog zašto se svi postoijeći sporazumi detaljno bave i ovim pitanjem. Jedan od najvažnijih zadataka nevladinog sektora u svim evropskim zemljama u tranziciji je da njegovi akteri stalno i sistematki promovišu i zagovaraju saradnju sa javnim (državnim, vladinm) sektorom.  Pri tome treba isticati da saradnja sa vladinim sektoro ne znači nužno i automatski i gubitak nezavisnosti nevladinog sektora već, naprotiv, da je to praksa koja praktično potvrđuje njegovu nezavisnost i pokazuje svu korist koju oba sektora, pa i društvo u cjelini, mogu imati od ove saradnje.  
Nevladin sektor treba da prihvati činjenicu da partberstvo sa vladinim sektorom traži i veći stepen njegove odgovornosti. To se prije svega odnosi na dosljedno poštovanje principa utvrđenih u strategiji, kao i veći stepen odgovornosti nevladinih organizacija u vezi sa načinom korištenja javnih (bužetskih) sredstava i kvalitetom njihovih usluga.  
Generalno govoreći, može se reći da se uspješno partnerstvo vladinog i nevladinog sektora zasniva na uzajamnom povjerenju, obostranom uvažavanju i poštovanju nezavisnosti svakog od partnera, te njihovoj spremnosti da u saradnju unesu sve svoje snage i resurse.  
Pitanja partnestva i predstavljanja su dva ključna pitanja u svakom sporazumu o saradnji. Ova pitanja se zbog toga moraju detaljno elaborirati U Engleskoj je to urađeno tako što su, kao sastavni dio Sporazum, razvijeni i usvojeni  posebni dokumenti kojima se utvrđuje dobra praksa javnih konsultacija u donošenju, praćenju i  evaluaciji javnih politika i odluka  

Konačno, obaveze vlade vezane za strategiju treba da budu tako definisane i uređene  da bilo koja promjena vlasti ne može uticati na njihovo dosljedno poštovanje. To je bio jedan od osnovnih razloga zbog kojih je nacionalni Sporazum o saradnji u formi nacionalne strategije za razvoj civilnog društva išla na usvajanje u nacionalni parlament.   
2.5. RESURSI (SREDSTVA)  -  FINANSIRANJE  
A) Jasno definisanje vladinih procedura i kriterija vezanih za dodjelu javnih sredstava  i  odgovornost za način njihovog utroška  – predstavlja veoma bitan dio svake Strategije.   
Raspoloživa sredstva i posebno metod njihove dodjele ( alokacije) su možda i najvažnija pitanja od kojih zavisi uspjeh u izgradnji partnerske saradnje vladinog i nevladinog sektora. U velikom broju zemalja iznos sredstava za finansiranje inicijativa, programa i projekata nevladinih organizacija iz vladinih ( javnih, budžetskih srestava) predstavlja značajan dio ukupnih sredstava iz kojih se finansira nevladin sektor. Ipak, do sada zaključeni sporazumi nisu uspjeli  riješiti ovo značajno pitanje na konkretan i detaljan način. Glavni razlog za to je sama složenost ovog pitanja i neka ograničenja u vezi za samim karakterom sporazuma. Jedan od mogući načina za uspješno prevazilaženja ovog problema je izrada posebnog kodeksa finansiranja aktivnosi nevladinog sektora. Drugi razlog za to je činjenica da iznos ukupno raspoloživih sredstava za ovu namjenu zavisi od specifičnih ekonomskih uslova i mogučnosti svake pojedine zemlje. U savremenom svijetu, ekonomska situacija u svim zemljama se veoma brzo mijenja, zbog čega vlade izbjegavaju da zvanično prihvate bilo koju vrstu dugoročne obaveze u pogledu finansiranja trećeg sektora. No bez obzira na do sada rečeno, principi sadržani u nekim do sada zaključenim sporazumima mogu ponuditi neka rješenja u ovoj oblasti.  
Odredbe već postojećih strategija vezanih za finansiranje nevladinog sektora mogu se podijeliti u dva snovna bloka:  
1. Odredbe koje opisuju dobru praksu i procedure za dodjelu srestava iz  vladinih ( budžetskih) sredstava.  
2. Odredbe koje opisuju dobru praksu u korištenju javnih ( budžetskih) sredstava i odgovornost nevladinog sektora za način njihovog trošenja, kako u odnosu na vladu, tako i u odnosu na građane i javnost uopšte.   

B) Strategija treba da sadrži odredbe u kojima se utvrđuje obaveza vlade da uspostavi jasan i konzistentan sistema, strategije i politike dodjele sredstava za finansiranje inicijativa, programa i projekata nevladinih organizacija.     
Sve do sada zaključene strategije traže od vlade da izgradi, uspostavi i dosljedno provodi jasne, konzistentne i objektivne principe, kriterije i procedure za dodjelu sredstava iz budžeta za finansiranje aktivnosti NVO. Engleski Compact ide i dalje od toga; u njemu je vlada preuzela obavezu da izgradi koncept strateškog ( dugoročnog) finansiranja trećeg sektora i tako trajno omogući nevladinom sektoru da bude partner i da bude u stanju da blagovremeno reaguje na inicijtive koje dolaze od vlade. Uz to, Hrvatski Sabor je u vezis ovim pitanjem donio dokuemnt pod nazivom „Kodeks pozitivne prakse, standarda i mjerila za ostvarianje financijske podrške programima i projektima organizacija civilnog društva iz budžeta – Procedura i principi financijske podrške“.       

Drugi značajan problem vezan za finansiranje nevladinog sektora iz budžetskih sredstava je nepostojanje redovne komunikacije i saradnje između pojedinih vladinih  ministarstava ( odjela, sektora i dr.).  
Osnovni cilj nevladinog sektora u istočnoj i centralnoj Evropi u ovoj oblasti trebao bi da bude zahtjev za utvrđivanja minimalnog iznosa (nivoa) financijske podrške njegovim aktivostima i uspostavljanje transparentnih mehanizam za dodjelu (alokaciju) budžetskih sredstava.   
C) Pri izradi Strategije, treba razmotriti sve moguće oblike i načine finansiranja nevladinog sektora iz budžeta.  
 

Za potrebe definisanja odredaba sporazuma vezanih za finansiranju, treba podsjetiti da postoje tri osnovna načina finansiranja  aktivnosti nevladinog sektora: a) strateško finansiranje, 2) finansiranje konkretnih projekata i 3) finansiranje na bazi ugovora.  
Najveći problem za nevladin sektor  u mnogim zemljama, posebno u zemljama u tranziciji, predstavlja dugoročno, strateško fiansiranje čija je osnovna svrha obezbjeđenje dugoročne samoodrživosti nevladinih organizacija i sektora u cjelini. Vlade, na žalost, veoma često ne razumiju značaj koji ovaj način finansiranja ima za dugoročnu izgradnju tehničkih i institucionalnih kapaciteta nevladinog sektora, te za mogućnost dugoročnog i stabilnog planiranja njegovih ukupnih aktivnosti. Stateško finansiranje nevladinog sektora ima poseban značaj za one zemlje u kojima se nevladin sektor dominantno finansira iz stranih izvora finansiranja; posebna okolnost koju u rješavanju ovog problema treba imati da se obim stranih donatorskih sredstava smanjuje iz godinu  godinu .    
U zemljama u tranziciji strateško finansiranje nevladinog sektora najčešće je ograničeno na mali broj nevladinih organizacija.  Preporučuje da se ovaj način finansiranja usmjeri na visoko razvijene i priznate krovne organizacije i to za programe tehničke i institucionalne izgradne manjih i slabije razvijenih organizacija, izgradnje vertikalne i horizontalne infrastrukture za podršku razvoju nevladnog sektora na različitim nivoima, programe, analiza i istraživanja i sl.   
Uprkos značaju koji strateško finansiranje ima za razvoj nevladinog sektora, najveći iznos sredstava za finansiranje nevladinog sektora iz budžetskih sredstava ide, ipak, kroz finansiranje pojedinačnih programa, projekata i/ili specifičnih vrsta usluga. Zbog ove činjenice od izuzetnog je značaja za  razvoj nevladinog sektora da se  ovaj način financijske podrške adekvatno uredi, u skladu sa principima efikasnog i efektivnog upravljanja, te  svrsishodnog i odgovornog utroška javnih sredstava. U najvećem broju slučajeva ovaj način finansiranja je najprihvatljiviji ( najpogodnji, najkonforniji) za vlade, jer im  omogućava fleksibilnosti u dizajniranju projekata ( svojih političkih prioriteta) i slobodu izbora sredstava namijenjenih za ove potrebe. Kao i u slučaju strateškog finansiranja, sredstva koja se na ovaj način dodjeljuju mogu se iskoristiti za finansiranje aktivnosti različitih podsektora nevladinog sektora Ova sredstva bi prije svega trebala biti usmjeravana na podršku projektima koji promovišu inovativne pristupe i rješenja za probleme kojima se bave. 
Treća vrsta (način) vladinog finansiranja nevladinog sektora je finanansiranje na bazi ugovora za pružanje određenih usluga koje je do sada tradicionalno pružao vladin sektor. U ovim slučajevima nevladine organizcije se javljaju kao ravnopravni partneri i konkuretni biznis organizacijama. Veoma je važno da se odluke o izboru partnera za korištenje ove vrste vladinih sredstava donose u skladu sa objektivnim kriterijima i jasno utvrđenim procedurama.  Pravnm propisima treba osigurati da nevladie organizacije budu ravnopravni konkurent buzines sektoru u konkurisanju za dobijanje budžetskih sredstava za pržanje pojedinih vrsta usluga.  
Postoje, međutim i druge mogućnosti (situacije) vezane za korištenje javnih sredstava na bazi ugovora o pružanju određenih javnih usluga; riječ je o slučajevima kad se pravno propisuje da određene vrste usluga mogu biti pružane jedino od strane nevladinih organizacija, ili pak o slučajevima kad se nevladinim organizacijama daje prednost u pružanju ovih vrsta usluga u odnosu na poslovni sektor. To se prijesvega odnosi na usluge u oblasti zdravstvene zaštite, brige za stare i iznemogle osobe, lica sa invaliditetom, oblast obrazovanja i sl.   Naravno da to pretpostavlja odgovarajući nivo profesionanosti (stručnosti) nevladine organizacije koja konkuriše za dodjelu ovih sredstava. No potreban nivo profesionalnosti može se očekivati i biti osiguran samo ukoliko se istovremeno osigura dugoročnija izvjesnost u pogledu finansiranja. Zbog toga treba razmotriti mogućnost izgradnje sistema kojim će se osgurati dugoročnije i stabilnije finansiranje pružanja usluga u ovim oblastima; takav jedan sistem bi mogao predvidjet, između ostalog, mogućnost automatske obnove ugovora za sve one organizacije koje su izvršile sve svoje obaveze iz prethodnog ugovora i pružile tražni nivo kvaliteta usluga.  
D) In-kind doprinosi vlade nevladinom sektoru ne bi smjeli biti zanemareni u diskusijama o Strategiji.  
Vlada može podržati aktivnosti nevladinog sektora ne samo kroz dodjelu financijskih sredstava, već i kroz druge, nematerijalne oblike ( usluge, robe, davanje besplatnog prostora i dr.). U Estoniji, npr., javni TV servis na svom programu ima redovno posebne emisije posvećene aktivnostima nevladinog sektora.   
E) NVO treba da preuzmu punu odgovornost za transparentno trošenje dodijeljenih javnih (budžetskih) sredstava u skladu sa njihovom namjenom 
Odgovornost organizacija neladinog sektora  za način trošenje javnih sredstava je još jedno važno pitanje koje treba da bude regulisano u samom Sporazuma,ili u nekom posebnom, pratećem dokumentu. Međutim, u nekim zemljama, kao npr. u Gani, ovakav jedan zahtjev   za transparentno i odgovorno trošenje sredstava protumačeno je od strane nevladinih organizacija kao atak države na njihovu nezavisnost ( kao negiranje njihove nezavisnosti).  I zaista, pitanje nezaivinosti i zahtjev za odgovorno trošenje sredstava predstavlja stalni izazov za nevladin sektor.   NVO  se moraju pomiriti sa takvim izazovom i na njega adekvatno odgovoriti u skladu sa najvišim međunarodnim standardima. Najbolji način za to je izgradnja cjelovitog i konzistentnog sistema finansiranja nevladinog sektora iz javnih sredstava, koji će sadržavati jasne i objektivne kriterija i procedura za način trošenja javnih sredstava. 
Međutim, zahtjev za transparentno trošenje javnih sredstava ne može se i ne smije svesti na pisanje dugih, a nerijetko i besmislenih financijskih izvještaja i popunjavanje brojnih komplikovanih formulara. Transparentnost treba regulisati na način koji će vladi i javnosti uopšte osigurati da od određenog korisnika dobije sve relevantne informacije vezane za način utroška sredstava i aktivnosti koje su realizovane.  Sve procedure vezane za zahtjev za odgovorno i transparentno trošenje sredstava  trebaju biti dogovorene u saradnji vlade sa nevladinim organizacijama, kroz otvoren i paticipativan proces javnih konsultacija.    

F) Nevladin sektor treba da bude inicijator procesa izrade, usvajanja  i provedbe svog vlastitog kodeksa ponašanja kao jednog od svojih samoregulirajućih mehanizama   
Uz obavezu zvančnog izvještavanja o načinu utroška sredstava, interes je samog nevladinog sektora da u vezi s tim uspostavi neke samoregulirajuće mehanizme. Povjerenje građana i bolji imidž u javnost nevladin sektor može izgraditi ne samo dosljedno poštujući zvanična (vladina)pravila o odgovorosti, već i donošenjem i poštovanjem svog vlastitog Kodeksa ponašanja.  Osnovni principi jednog ovakvog kodeksa mogu biti sastavni dio Sporazumu, tako što će se u njegov tekst ugraditi obaveza nevladinog sektora da će u realizaciji svojih projektnih aktivnosti vršiti redovni monitoring, evaluaciju i sistem izvještavanja ne samo prema vladi, već i prema javnosti uopšte. Poseban oblik jednog ovakvog Kodeksa razvijen je u Engleskoj u formi Kodeksa dobre prakse za finansiranje aktivnosti nevladinog sektora. U BiH je kolacija nevladinih organizacija „ Raditi i uspjeti zajedno“, u sklopu višegodišnjih aktivnosti na zaključivanju sporazuma o saradnji na državnom i lokalnom nivou, uspjela izraditi i usvojiti Kodeks ponašanja za nevladine organizacije, koji predstavlja sastavni dio sporazuma na lokalnom nivou.   

2.6. PRIMJENA (IMPLEMENTACIJA) STRATEGIJE 
 A) U  Strategiji treba jasno uvrditi postupak njegove primjene i revizije  
Posebna pažnja u izradi teksta jedno strategije treba da bude posvećena pitanju njegove praktične primjene, odnosno implementacije. Iako strategija u osnovi predstavlja skup opštih pricipa i smjernica za saradnju, onaj njegov dio koji se odnosi na primjenu može i treba da bude mnogo konkretniji.  Osnovna svrha odredaba vezanih za primjenu  strategije treba da bude utvrđivanje osnovnog okvira i principa, te utvđivanje obaveza strana otpisnica  strategije vezanih za njegovu dosljednu primjenu u praksi.  
U do sada potpisanim  strategijama pitanje njegove primjene riješeno je na različite načine. U nekima od njih, odredbe u vezi s tim predstavljaju zaseban dio sporazuma ( slučaj Engleske). Druge strategije opet predviđaju izradu posebnih dokumenata ( npr. Akcioni plan) u kojima se pitanje primjene posebno obrađuje. U slučaju Sjeverne Irske,  strategija daje ovlaštenje vladi i NVO sektoru da izrade posebne dokumente koji će biti sastavni dio strategije, a u kojima će se urediti vladini mehaizmi kojima će se osigurati ostvarenje osnovnih principa međusektorske saradnje i dosljedno ostvarenje obaveza koje su dvije strane preuzele strategijom, kao i za njegovu reviziju. U strategiji Estonije, predviđa se formiranje posebnog komiteta sastavljenog od predstavnika vlade i nevladinog sektora, a utvrđuju se i kratkoročni i dugoročni prioriteti vezani za  implementaciju sporazuma.   
B) Poželjno je da se osnovni ciljevi primjene (implementacije) strategije podijele u dvije kategorije: kratkoročni i dugoročni ciljevi  Poželjno je da se u tekst Strategije uključe i  indikatori za mjerenje uspjeha u ostvarivanju ovih ciljeva.    
 

Izuzetno je važno da dio strategije koji se bavi pitanjima primjene sadrži dvije vrste ciljeva : definiranje strateških ciljeva, kao i praktičnih koraka (mjera) za njihovo ostvarenje. U najvećem broju slučajeva, vlade nisu spremne u strategiju uključiti kratkotočne i mjerljive ciljeve. Međutim, upravo su ovi kratkoročni ciljevi izuzetno značajni za nevladin sektor, jer su oni vidljivi i najzornije pokazuju efekte primjene strategije . Uz to, jasno definisanje prvih koraka i mjera koje će se preduzeti u implementaciji strategije omogućava nevladinom sektoru da stekne kontrolu nad čitavim procesom primjene , s jedne strane, te da vrši pritisak na vladu da djeluje u skladu sa obavezama preuzetim u strategiji, s druge strane. To sve skupa omoućava kvalitetniji proces praćenja i evaluacije strategije. 
U zemljam u tranziciji,definisanje ovih prvih koraka ( kratkoročnih ciljeva) u implementaciji strategije može uključiti pitanja kao što su: imenovanje posebnih državnih službenika zaduženih za nevladin sektor, te javno objavljivanje njihovih imena i kontakt informacija. Za nevladin sektor bi bila veoma značajna organizacija jednog godišnjeg sastanka na kojem bi se izvršila evaluacija rezultata postignutih u prvoj godini primjene sporazuma, uz učešće predstavnika oba sektora. . 
C) Saradnju dva sektora treba  institucionalizirati kroz formiranje odgovarajućih organa za saradnju i imenovanje (izbor) osoba odgovornih za ovu saradnju.  
Izgradnja odnosa saradnje između vladinog i nevladinog sektora podrazumijeva i izvjestan stepe institucionalizacije ove saradnje. U sporazumima se ovo reguliše kroz uspostavljanje odgovarajućih organa za saradnju i imenovanje osoba zaduženih za saradnju dva sektora.   
Ovdje treba posebno naglasiti da u vezi s ovim pitanjem  postoje neka objektivna ograničenja. Čak i u slučajevima kad vlade prihvate obavezu da imenuju posebnu osobu za odnose sa nevlaidnim sektorom  treba voditi računa o činjenici  svi odjeli (sektori) vlade nemaju podjednako razvijene kontakte i saradnju sa nevladinim sektorom. Veoma je važno da takve osobe budu visoko rangirane; u suprotnom takva osoba ne bi mogla imati odgovarajući uticaj na rad organa vlade i njegve aktivnosti u odnosu na treći sektor. 
Poseban problem u ovom pogledu vezan za vladu  je glomaznost njenog aparata i brojnost njenog osoblja, kao i nedostatak koordinacije između pojedinih dijelov vlade. Zato se preporučuje da se imenuje jedan poseban zvanični organ i/ili pojedinac ( na nivou premijera) koji bi imao ulogu centralnog koordinatora svih vladinih aktivnosti prema nevladinom sektoru. Osnovni zadaci jednog ovakvg tijela i/ili pojedinca bi između ostalog bili: promocija dobre praks, prikupljanje i sumiranje rezultata međusektorske saradnje, organizovanje sastanka, trening osoba zaduženih za saradnju, ingormisanje vlade o svim aktivnotima koje se odvijaju u okviru vlade kad je u pitanju saradnja z nevladinim sektorom. Treba isto tako naglasiti da predstavnici nevladinog sektora treba aktivno da prate i ocjenjuju aktivnosti ovog tijela i/ili osoba i daju svoja mišljenja i ocjene njihovog rada na godišnjim sastancima.  
D) Treba izgraditi ( utvrditi) osnovne standarde kvaliteta kojima će se mjeriti uspješnost svih aktivnosti vezanih za primjenu strategije.   
Uspjeh u primjeni strategije može se mjeriti samo na osnovu jasno definisanih standarda kvaliteta. Utvrđivanje ovih standarda treba prije svega da bude zadatak NVO sektora. Zbog raznolikosti sektora, prilično je teško izraditi sveprihvatljive standarde kvaliteta.  Prihvatanje standarda kvaliteta za pružanje usluga i kontrola nad njihovom primjenom će biti od pomoći vladi prilikom donošenja odluka o finansiranju i kontroli utroška dodijeljenih sredstava.  
 Pominjanje stanarda kvaliteta u sporazumu ne znači d se to odnosi samo na nevladin sekto. I vlade treba da slijede određene standarde u svojim odnosima sa NVO-ima. Poštovanje ovi standarda je posebno važno u procesu donošena odluka o dodjeli sredstava za podršku aktivnostima nevladinih organizacija.   
E) U odredbe vezane za implementaciju strategije treba uključiti i odredbe koje regulišu pitanja njegove periodične evaluacije, izmjene i dopune.  
Svrha strategije nije da zauvijek reguliše sva pitanja vezana za odnose vladinog i nevladinog sektora. Svi do sada zaključeni sporazumi su  dizajnirani sa ciljem da doprinesu rješavanju sadašnjih problema i da uspostave okvir za uspostavljanje i razvoj saradnje. Kad se ti ciljevi ostvare, moraju se definisati novi ciljevi i u skladu s tim promijeniti prvobitni sadržaj strategije. Zbog toga strategija treba da sadrži i odredbe vezane za način  mehanizme za njegovu reviziju i ažuriranje, eventualne izmjene i dopune.    
Ovaj dio strategije je posebno značajan za zemlje u tranziciji. Zbog ekonomske, socijalne i političke nestabilnosti, te zbog nerzvijenosti nevladinog sektora, sporazum i planovi za njegovu implementacije su utoliko važniji. U Estonskom Compactu se predviđa obaveza parlamenta da najmanje jednom u 4 godine organizuje raspravu i da zajedno sa predstavnicima NVO sektora razmotri njegov sadržaj i po potrebi predloži njegove izmjene i dopune.   U hrvatskoj s strategiji se naglašava da je strategija samo prvi korak ( polazna tačka) i ističe  uloga dva sektora u prilagodbi sadržaja ovog dokumenta u skladu sa promjenom okolnostima.  U sporazumu se, dalje, naglašava obaveza donošenja zajedničke strategije za poticajni razvoj nevladinog sektora, kao i još nekih dokumenata. 
� Partnerstvo - odnos između pojedinaca i nevladinih organizacija ( udruženja građana) i vlasti koji karakteriše uzajamna saradnja i prihvatanje odgovornosti radi postizanja zajednički odabranog cilja.

